
Аннотация
Обобщение опыта работы воспитателя (по обучению детей осетинскому языку) МКДОУ д/с №10 г. Алагира Дзгоевой Залины Арцуевны по теме «Использование краеведческого материала на занятиях по родному языку» проведено на материале собранном и систематизированном в течение нескольких лет работы.
Анализ работы воспитателя на занятиях по осетинскому языку, проведён с учётом заявленной темы и привёл к выводу о необходимости использования краеведческого материала в ДОУ.

Дзгоева Залина Арцуевна, воспитатель (по обучению детей осетинскому языку). Окончила СОГУ им. К.Л.Хетагурова, факультет ПМНО в 1997г. 
Стаж работы по специальности 20 лет. Имеет высшую квалификационную категорию. 
Работает в МКДОУ д/с №10 г. Алагира. В данном учреждении работает с 2013 года по настоящее время. 
Систематически повышает квалификацию с помощью ПК:
- «Развитие профессиональных компетенций педагога по осетинскому языку в контексте ФГОС ДО» - 2019 год (108ч.).
- «Гендерное воспитание детей дошкольного возраста» - 2018 год (24 ч.).

За время своей деятельности Залина Арцуевна зарекомендовала себя методически грамотным, творчески работающим, теоретически знающим специалистом. Хорошо знает и любит свой предмет, применяет на своих занятиях новые педагогические технологии обучения. В связи с этим регулярно следит за новинками методической литературы, активно участвует в работе своего ДОУ.
Ее хорошо знают воспитатели не только Алагирского района, но и республики. В 2015г. участвовала в конкурсе «Лидер в дошкольном образовании» 
Ее воспитанники занимают призовые места на муниципальных и республиканских конкурсах, такие как: в 2014г «Аргъау-бирæгъау», в 2015г. «Зонды къуыбылой», в 2016г «Ирон аргъау», в 2016г. «День осетинского языка и литературы», в 2017г. «Ко дню рождения К.Хетагурова».
Так же Дзгоева З.А. является координатором проекта «Аудиопутешествие в мир сказок» (мобильное приложение «Ирон чиныг») в воспитательно-образовательном процессе детского сада. 
Систематическая и качественная работа Дзгоевой З.А. способствует созданию положительного имиджа дошкольной образовательной организации. Умеет привлечь родителей для участия в дошкольных мероприятиях. 
Залина Арцуевна часто делится опытом работы в районных семинарах, даёт мастер-классы, выступает со своим опытом на заседаниях педагогического совета. 
Старший преподаватель кафедры
осетинского языка и литературы ГБОУ ДПО СОРИПКРО
 Джанаева Л.Ф.




Использование краеведческого материала на занятиях по родному языку

        Нæ цæрæн Къоб уа, йе Мызур уа,
    Мæскуы уа, аивæй нæртонау.
      Цырандæриддæр хъуамæ дзура
    Ирон иронимæ иронау…
Абайты Васо

Родной язык играет важнейшую роль в жизни народа, поскольку в нем отражается его национальная культура и духовное богатство.
В основе существования и развития любой исторической общности людей лежит духовный стержень, который базируется на чувстве патриотизма, чувстве любви, уважения к предкам, долга перед Отечеством. 
Патриотическое поведение человека становится возможным лишь в тех случаях, когда он глубоко сознает кровную связь со своей Отчизной, вследствие чего в его внутреннем мире рождается специфическое душевное состояние, своеобразное патриотическое настроение, утвердившееся в обыденном языке как чувство любви к Родине, Отчизне.
Формирование отношения к стране и государству начинается с детства. Поэтому одной из главных задач дошкольных образовательных учреждений является патриотическое воспитание. 
Краеведение лучше других отраслей знания способствует воспитанию патриотизма, любви к родному краю, формированию общественного сознания. 
Краеведение – это совокупность знаний об истории, экономике, природе, быту, культуре того или иного края. Это - наследство, оставленное нам предками. Это - живая легенда и бабушкины рассказы, обычаи родного края и богатства недр, полей, лесов, трудовые достижения и ратные свершения отцов и дедов. Это - опыт хозяйственного освоения края и его вековая культура. Это - то самое наследство, которое мы должны не только использовать по назначению в жизни, а и беречь, развивая и распространяя среди потомков.
Знакомя детей с родным краем необходимо учитывать, что информация, данная воспитателем, должна вызвать в детях не только положительные чувства и эмоции, но и стремление к деятельности. Это может быть желание ребенка нарисовать то, о чем он только что услышал, рассказать родителям или друзьям то, что он узнал от воспитателя, посадить около дома цветы, чтобы двор стал еще краше и т.п. Воспитатель должен научить дошкольников замечать вокруг то положительное, что создается руками людей, восхищаться этой работой, ценить и беречь то, что их окружает. Ознакомление дошкольников с родным краем входит в целостный образовательный процесс с учетом принципа постепенного перехода от более близкого ребенку, личностно-значимого, к менее близкому – культурно-историческим фактам.
Цель краеведческой работы с детьми дошкольного возраста состоит в том, чтобы сформировать у воспитанников целостное представление о родном крае, пробудить в них любовь к родной природе, к селу, в котором живем, помочь осознать значение родного края в жизни большой страны, роль каждого жителя в жизни своего села, района, а, значит, и страны.
Думали ли когда-нибудь наши доблестные гордые предки, что перед потомками некогда встанет вопрос о необходимости сохранить и не дать исчезнуть их родному языку? Не знаю, но сегодня – это наша главная забота и задача, над решением которой работают люди, душой болеющие за судьбу осетинского языка.
Целесообразность обучения родному языку с дошкольного возраста обусловлено тем, что это период развития ребенка характеризуется интенсивным формированием познавательных процессов, более быстрым и легким, чем на последующих ступенях. Это время считается наиболее благоприятным для овладения языком в силу ряда психологических особенностей детей: активная память, легкость формирования положительной мотивации речевой деятельности.
Дети… Детский сад… Начало начал… Здесь истоки характеров, все начинается здесь. Давно принято считать, что воспитатель – сеятель, что он призван «сеять разумное, доброе, вечное». Но что и как из просеянного прорастет? Какими сумеешь вырастить и воспитать будущих врачей и строителей, летчиков и инженеров, учителей и экономистов? Чему научишь? Какой след оставишь в детских сердцах? Воспитывать и учить детей – большое счастье, но и огромная ответственность. Воспитатель должен знать, как трудные вещи сделать простыми, как заинтересовать ребенка; он формирует характер и взгляды детей, учит правильному отношению к жизни и людям. 
Педагог считает, что введение в мир материнского языка, формирование и развитие первоначальных умений и навыков практического владения осетинским языком в устной форме, развитие умения свободно пользоваться лексическим богатством и выразительными средствами родного языка, формирование культуры речи, приобщение к нравственно-эстетическим ценностям народа, знакомство с фольклором, культурой, традициям и обычаями осетин – вот основные цели и задачи обучения родному языку в детском саду. Сегодня для того, чтобы поднять национальное самосознание, привить любовь к своей истории, родному языку мы должны, прежде всего, воспитывать позитивное отношение к своим обычаям и традициям, которые являются» визитной карточкой» осетинского народа. Национальные достижения и национальные потери, мировоззрение, ориентирующее на достойное существование среди других народов – все это собрано в осетинских национальных правилах общественного поведения. Осетинские обычаи – это «величественный, обращенный к сердцу народа призыв и напоминание». Мы должны приклонить слух к этому призыву, если хотим благополучия и достоинства себе и своим детям. Ведь именно это является гарантией возрождения нашего национального самосознания.
Формы и методы работы Залины Арцуевны в направлении краеведения разнообразны: 
-Это совместная непосредственно организованная образовательная деятельность, включающая разные виды деятельности на основе единого содержания;
-Беседы, которые используются в качестве словесного метода на занятиях и как самостоятельная форма работы с детьми на разные темы;
-Экскурсии, обеспечивающие знакомство детей с социальным и культурным разнообразием родного села, города.
-Праздники, развлечения- на которых дети знакомятся с культурой и традициями народа, населяющего родной край.
-Прогулки, путешествия, походы - эти формы незаменимы в краеведческой работе. Воспитание любви к родному краю невозможно без общения с природой, погружения в ее мир. 
Педагог считает, что значимым в работе методом является метод проектов. Проекты по краеведению позволяют не только сформировать представления о малой и большой Родине, но и способствуют развитию самостоятельности мышления, целеустремленности, настойчивости, креативности, помогают ребенку сформировать уверенность в собственных возможностях, а главное развивают умение взаимодействовать со сверстниками и взрослыми.  
Особое место занимают краеведческие игры, которые дают возможность приобщить ребенка к истории, археологии, географии, природе. Например: «Найди герб»
Цель: научить узнавать герб села (района, округа, республики); развивать мелкую моторику, внимание, память; воспитывать чувство гордости за свою малую Родину. 
Ход игры: Ребенку предлагается найти герб и рассказать, что он обозначает.
«Собери герб, флаг»
Цель: закрепить знания о символике; развивать мелкую моторику; 
Ход игры: Предложить собрать картинку. Рассказать о символе, который получился. 
«Угадай национальный костюм» 
Цель: Приобщить детей к знанию национального костюма и национальных костюмов народов родного края. Закрепить знания об особенностях костюма и его элементах. Учить детей находить сходство и отличие. 
Ход игры: Перед ребенком выкладываются карточки с изображением людей в национальных костюмах. Среди всех предложенных ребенку необходимо выбрать названный национальный костюм. После того как ребенок отгадал национальный костюм, можно задать ему несколько вопросов: как ты узнал национальный костюм? Какие сходства и отличия есть между костюмами?
«Красный огонек»
Цель: закрепить знания о растениях и животных родного края, занесенных в Красную книгу.
Ход игры: Дети выбирают из всего растительного и животного мира растения и животных, которые в опасности, рассказывают о них.
«Знаешь ли ты?»
Цель: знакомить детей со знаменитыми людьми родного края.
Ход игры: Воспитатель показывает портреты известных соотечественников, предлагает детям назвать того, кто изображен на портрете и рассказать, чем он знаменит.
Залина Арцуевна особое внимание уделяет работе с родителями. Систематически проводит консультации: «Познакомьте ребенка с родным городом!», «Фольклор в развитии речи детей дошкольного возраста», «Обучение дошкольников родному языку», «Как учить стихи играючи» и т.д. 
Проводит с ними анкетирование:
Анкета
Уважаемые родители, просим вас ответить на вопросы анкеты для изучения процесса организации работы по развитию родной (осетинской) речи детей в ДОУ.
 
1. Ваш родной язык_____________________________________________

2. На каком языке Вы общаетесь в семье?
а) на русском;
б) на осетинском;
в) на осетинском и русском;
г) другое.
3. Какими языками Вы ещё владеете помимо своего родного?
а) русским;
б) осетинским;
в) другое.
4. В какой степени Вы владеете осетинским языком?
а) хорошо;
б) средне;
в) не владею.
5. Готовы ли Вы обучаться вместе с ребёнком осетинскому языку?
а) да, охотно;
б) да, надо поддержать ребёнка;
в) нет;
г) затрудняюсь ответить.
6. Помогаете ли Вы ребёнку в изучении осетинского языка и как?
а) читаем художественные произведения на осетинском языке;
б) рисуем героев мультфильмов;
в) повторяем дома стихи, песни;
г) разговариваем по-осетински;
д) не помогаю;
е) затрудняюсь ответить.
7. Смотрите ли Вы с ребёнком мультфильмы на осетинском языке?
а)да, смотрим следующие мультфильмы ______________________________________________________________
__________________________________________________________________
б) нет

8. Где Вы получаете информацию о новых мультфильмах?
а) в интернете;
б) на телевидении;
в) в детском саду;
г) не получаю;
д) затрудняюсь ответить.
9. Смотрите ли Вы с ребёнком телепередачу «Алæмæты аргъæуттæ» или другие (если да – укажите какие) детские телепередачи на осетинском языке?
а) да;
б) нет.
____________________________________________________________________________________________________________________________________

10. Откуда Вы получаете информацию об обучении детей осетинскому языку в детском саду?
а) из наглядной агитации детского сада;
б) со слов других родителей;
в) от воспитателей группы;
г) на собраниях;
д) не получаю.
11. Чему Ваш ребёнок научился в детском саду?
а) выучил стихотворение на осетинском языке;
б) выучил песню на осетинском языке;
в) научился танцевать осетинский танец;
г) научился говорить по-осетински;
д) научился всему перечисленному.
12. Одобряете ли Вы организацию обучения осетинскому языку в детском саду?
а) да;
б) нет;
в) затрудняюсь ответить.
13. Как Вы оцениваете успехи своего ребёнка в освоении осетинского языка?
а) хорошо;
б) не очень хорошо;
в) затрудняюсь ответить.
14. Как бы Вам хотелось изменить (или чем дополнить) работу педагогов по изучению детьми осетинского языка в нашем ДОУ?
____________________________________________________________________________________________________________________________________
В современных социально-экономических условиях развития общества, в условиях модернизации российской системы образования перед педагогической наукой и практикой строят с различными образовательными потребностями и возможностями, проблема их социализации и интеграции в обществе, развитие их жизненных компетенций. Дети должны быть способны к саморазвитию, непрерывному совершенствованию себя.  Выполнить такие задачи в условиях традиционных технологий весьма проблематично. В новых технологиях ставка делается на появление у детей потребности саморазвития, стремление к самовыражению, самоутверждению, самоопределению и самоуправлению.
В настоящее время развитие педагогики открывает большие возможности в поиске новых средств, форм и методов обучения и воспитания. Постоянно появляются новые подходы к организации этого процесса. Овладение современными технологиями и их применение в работе – обязательная компетенция профессиональной деятельности каждого педагога. 
В своей работе педагог использует такие методики как:
· Технология дефференцированного обучения
· Педагогика сотрудничества
· Технология проблемного обучения
· Технология образовательных проектов
· Информационные технологии
· Игровые технологии 
· Здоровьесберегающие технологии
Перед нами сейчас стоят важные задачи, касающиеся вопросов воспитания подрастающего поколения в духе осетинских национальных традиций. Мы должны приложить все усилия, чтобы сохранить наш родной язык, нашу литературу, уникальные традиции и обычаи осетинского народа – бесценные сокровища наших предков. Знать и ценить национальные традиции, воспитывать детей на достойных примерах и образах – вот те задачи, которые педагог ставит перед собой 

Приложение №1

Темæ «Уарз дæ бæстæ, уарз дæ хъæстæ»
Нысантæ: - ныффидар кæнын сабиты зонындзинæдтæ нæ республикæйы тыххæй. Зæрдыл æрлæууын кæнын Ирыстоны тырыса, герб; цы нысан кæнынц тырысайы æртæ хуызы æмæ мысыры ныв гербыл. Ирон адæмы рагон дарæсмæ æркаст, иртасын дарæсы алы хай; дзырдтæ: разгæмттæ, къæртт къаба, ибкæ, риуы æгънæджытæ, хыз, уæлард, цухъхъа, бæрцытæ, хæдбынтæ, æфсæгготджын хæдон, худ, рон. Сабиты фæлтæрын ирон орнаменты элементтæ ныв кæныныл. Сахуыр кæнын ирон æмбисонд «Райгуырæн бæстæ адджын у!».
-рæзын кæнын сывæллæтты зæрдылдард, хъуыдыкæнынад, хъæздыгдæр кæнын сæ дзырдуат.
- Райгуырæн бæстæ куыд уарзой, сæрыстыр дзы куыд уой, сабиты уыцы хуызы хъомыл кæнын.
Æрмæг: Ирыстоны тырыса, герб, ноутбук, проектор, экран, презентаци «Ирыстоны æрдз», куклатæ – чызг æмæ лæппу ирон дарæсы, алы сабийæн дæр хъæбæр гæххæттæй лыггонд разгом кæнæ цухъхъа, хуызджын кърандæстæ; ирон фæндырдзагъды фонограммæ.
Ахуырты нывæст
1. Æ нгуылдзты гимнастикæ:
Иу, дыууæ, æртæ, цыппар, фондз – 
Де  ̕нгуылдзтæ ды банымайын зон!
Хæларæй æмæ фидарæй
Кæрæдзиимæ фидауæм!
2. Ирыстоны тыххæй зонындзинæдтæ фæлхатæн.
- Сабитæ, абон мах ацæудзыстæм диссаджы балцыл нæ райгуырæн бæстæйыл. Уæ хорзæхæй, мæ фæрстытæн мын раттут дзуæппытæ:
- Куыд хуыйны нæ райгуырæн бæстæ, нæ республикæ?
- Цавæр у нæ бæстæ?
- Цы зæгъæн ис Ирыстоны æрдзы тыххæй?
Экраныл æвдыст цæуы презентации «Ирыстоны æрдз».
Хъомылгæнæг æвдисы рæсугъд къопп, у ирон орнаментæй фæлыст. Систа дзы Ирыстоны тырыса æмæ герб.

- Сабитæ, ай та цы у? (Ирыстоны тырыса. Конд у æртæ хуызæй: урс, сырх, бур. Урс – уды сыгъдæгдзинад, сырх – хъæбатырдзинад, бур – фарн).
- Уæд мæнæ ай та цы у? (Ирыстоны герб. Ис ыл мысыры ныв. Уый нысан кæны райгуырæн зæххы хъахъхъæнæг. Мысыр у ныфсджын, хъæбатыр æмæ цæрдæг сырд. Йæхæдæг никæй бахъыгдардзæн, фæлæ бахъуаджы рæстæг æдасæй бырсдзæн знаджы ныхмæ).
- Ирон адæм цæрынц Ирыстоны. Уый у сæ райгуырæн зæхх. Нæ Ирыстон у диссаджы рæсугъд! Ис нæм бæрзонд хæхтæ, тар хъæдтæ, уæрæх угæрдæнтæ æмæ быдыртæ, цъитиджын хæхтæ æмæ знæт дæттæ. Ирыстоны цæры бирæ æндæр адæмыхæттæ. Цæрынц хæларæй, лымæнæй, уымæн æмæ ирон адæм сты уазæгуарзон æмæ зæрдæхæлар æмæ алкæмæн дæр сæ зæрдæйы хорздзинадæй хай кæнынц.
3. Улæфты минут.
- Ныр та не уæнгтæ аивазæм æмæ иучысыл баулæфæм.

Пурти зæххыл гæпп, гæпп, гæпп,
Æз йæ фæстæ – сæпп, сæпп, сæпп.
Уый мæ цурæй гæпп, гæпп, гæпп,
Æз йæ фæстæ – сæпп, сæпп, сæпп.
Уый мæ цурæй гæпп, гæпп, гæпп,
Æз йæ фæстæ – сæпп, сæпп, сæпп.
Уæд кæдæм лидзы тæргай?
Чи йын ахордта йæ хай?
Ратулæд фæлтау мæнмæ!
Ратул, о пурти, мæнмæ!
Мах фæхъазæм иумæ фаг, 
Æз ызгъораг, ды – тæлфаг!

4. Ирон адæмы рагон дарæсмæ æркаст.
- Мæ хуртæ, зæгъут-ма, чи уыдысты нæ рагфыдæлтæ? (скифтæ, сæрмæттæ, алантæ).
- Цы у нæ бон зæгъын уыдоны тыххæй, цавæр адæм уыдысты?
- Уыцы раджыйы замантæй нæм абон æрбацыдысты диссаджы уазджытæ!

Куклатæ ирон дарæсы. Æркæсын сын сæ дарæсмæ, амонын дарæсы алы хай. Æмхъæлæсæй сфæлхатын дзырдтæ, стæй та – иугай. Бакусын дзырдты мырон культурæйыл.
- Цы ис зæгъæн ирон дарæсæй? (У аив, рæсугъд, зæрдæ хъæлдзæг кæны йæ уындæй).
- Кæд дардтой ахæм дарæс?
- Ныры заман кæм фенæн ис ахæм дарæс? (ирон кæфтыты концерты, театры, кæнæ ма – ног чындзыл).
5. Ирон орнаменты элементтæ ныв кæнын.
- Зæгъут-ма, мæ къонатæ, цæмæй аивгонд æрцæуынц ирон дарæсы хæйттæ? (ирон орнаментæй)
- Æмæ ма ноджыдæр кæм фенæн ис уыцы нывæфтыдтæ? (хæдзары дзаумайыл, стъæлттыл, фынгтыл, бандæттыл, скъæппытыл, мигæнæнтыл, бæгæныкъустыл…)
- Уæдæ-ма сымах дæр бафæлварут, уæ разы цы гæххæттын разгæмттæ æмæ цухъхъатæ ис, уыдон саив кæнын орнаменты нывæфтыдтæй!

Райхъуыст ныллæг фæндырдзагъд, сабитæ ныв кæнынц.
6. Æмбисонд Ирыстоны тыххæй.
- Сабитæ, зæгъут-ма, куыд æмбарут ахæм ирон æмбисонд «Райгуырæн бæстæ адджын у»?
- Ирыстон у махæн нæ райгуырæн зæхх, нæ Фыдыбæстæ. Поэт Кочысаты Мухарбег афтæ фыста:
Ды дæ мæ цин, мæ цардамонд,
Фыдыбæстæ, дæуæй
Мæнæн зынаргъдæр, адджындæр
Нæ уыди æмæ нæй!
Сабитæ иумæ дзурынц æмбисонд, стæй та – алчи хицæнæй.
7. Кæронбæттæн.
- Сабитæ, нæ абоны балц кæронмæ æрхæццæ. Уæ зæрдыл дзы цы бадардтат?
- Цы базыдтат ногæй?
- Зын уæм цы фæкаст?
- Чи зоны, уæ зæрдæмæ исты нæ фæцыд, мыййаг?
- Ирыстон у махæн нæ фыдæлты уæзæг. Дзырд мын раттут уæ райгуырæн бæстæ кæй уарздзыстут æмæ, куы рахъомыл уат, уæд кæй архайдзыстут нæ Фыдыбæстæйы æнæфыдбылыз æмæ хъæздыгдзинадыл!
- Хæрзбон, нæ иннæ фембæлдмæ.




[bookmark: _GoBack]Приложение №2

Темæ «Ирыстон – нæ фыдæлты рагон уæзæг. Ирыстоны символикæ».

Нысантæ: -сфæлхатын æмæ ныффидар кæнын сабиты зонындзинæдтæ райгуырæн  бæстæйы, Ирыстоны символты æмæ сæ нысаниуæджы тыххæй. Сабиты ахуыр кæнын сæ хъуыдытæ дзурын.
-хъæздыгдæр кæнын сабиты дзырдуат, рæзын сын кæнын сæ логикон хъуыдыкæнынад, хъусдард, фæлгæнæн, æнгуылдзты лыстæг моторикæ.
-хъомыл кæнын сабиты, цæмæй сæрыстыр уой сæ райгуырæн бæстæйæ; уарзондзинады æнкъарæнтæ сæвзæрын кæныныл архайын алы хуызы æрмæджытæй пайда кæнгæйæ.

Ахуыры нывæст
I. Кафт «Ирыстоны тырыса» зарæг «Мæ Ирыстон»-мæ гæсгæ.
Кафты фæстæ сывæллæттæ æрлæууыдысты æрдæгзылдæй.
- Уæ райсом хорз, сабитæ! (Æгас цу!).
- Абон махмæ æрбацыдысты уазджытæ, салам сын раттæм. (Æгас цæут, нæ зынаргъ уазджытæ! Æхсызгон нын у уæ уынд!)
- Нæ абоны ахуырми хуымæтæг нæ уыдзæн. Мах абалц кæндзыстæм нæ бæстæйыл. Табуафси, уе ̕ргом-ма экранмæ раздахут.
Экраныл къам – чызджытæ кафгæ-кафын тырысайы хуызы куыд æрбадынц, уыцы хуызистимæ.
- Æркæсут-ма лæмбынæг уæ хуызистмæ. Ацы къамы цы хуызы лæуут, уый цæимæ ис абарæн? (Ирыстоны тырысаимæ).
- Раст зæгъут. Алы республикæ, алы адæмыхатты истории дæр баст у йæхи символтимæ. Ранымайут уыцы символтæ. (Тырыса, герб, гимн).
- Иттæг раст! Æрæджы Ирыстоны уазæг-уаты уыдис иу хъуысгонд нывгæнæг. Йæ зæрдæмæ тынг фæцыд нæ бæстæ, дисы йæ бафтыдта нæ æрдз: нæ айнæг къæдзæхтæ æмæ знæт дæттæ, нæ рæсугъд быдыртæ æмæ фæтæн угæрдæнтæ. Фæстæмæ хъæмæ куы æрцыд, уæд сфæнд кодта Ирыстоны тырыса сныв кæнын. Фæлæ нæ фыдæлты зæхх ахæм æнæссæугæ тæлмæн ныууагъта йæ зæрдæйы, æмæ нæ тырысайы хуызтæ фæд-фæдыл куыд цæуынц, уый дзы æрбайрох. Уымæ гæсгæ сныв кодта æртæ хуызæджы. Мах нæ хæларæн хъуамæ баххуыс кæнæм æмæ уыцы æртæ хуызæгæй равзарæм иу, растдæр кæцы у, уый.
II. Д/хъазт «Баххуыс кæнæм нывгæнæгæн»
- Уæхи-ма компьютертæм хæстæгдæр æрбайсут æмæ сæ размæ дыгæйттæй æрбадут. Экрантыл уынут, нæ нывгæнæг цы тырысаты хуызтæ скодта, уыдон. Равзарут уыцы хуызæгтæй иу, сымахмæ гæсгæ, раст кæцы у, уый.
Сывæллæттæ кусынц. Хъомылгæнæг бацæуы алы компьютермæ дæр æмæ сабитæ цы тырыса равзарынц, уый фестырдæр кæны.
- Сæххæст кодтат уæ хæс. Ныр уе́ ргом раздахут стыр экранмæ.
Экраныл Ирыстоны тырысайы стыр хуызист.
- Мæнæ ацы хуызы хъуамæ цæуой нæ тырысайы хуызтæ. Кæмæн у йæ тырыса раст? Чи фæрæдыд?
- Уæдæ-ма, ранымайæм нæ тырысайы хуызтæ фæдыл-фæдыл куыд цæуынц уый æмæ сбæрæг кæнæм алы хуызы нысаниуæг. (Уæле – урс: уды сыгъдæгдзинад. Астæуæй – сырх: хъæбатырдзинад æмæ тых. Бынæй – бур: бæркад æмæ фарн).
- Тынг хорз. Æз уæ дзуæппытæ арвитдзынæн нæ хæлар нывгæнæгмæ æмæ уый нал фæрæдийдзæн Ирыстоны тырыса нывгæнгæйæ.
III. Ныхас Ирыстоны тыххæй
- Нæ ахуырми куы райдыдта, уæдæй нырмæ тынг арæх фæдзурæм дзырд «Ирыстон». Æмæ, цымæ, цы у махæн Ирыстон? (Нæ райгуырæн бæстæ).
- Куыд хуыйны нæ республикæ æххæст номæй?
- Ирыстоны сæйраг горæт куыд хуыйны?
- Мах кæм цæрæм, уыцы горæт та?
- Цавæр горæттæ ма ис Ирыстоны?
- Раст. Сабитæ, дзырд «горæт» у уырыссаг æвзагæй æрбайсгæ дзырд. Иронау та горæт хуыйны «сахар». Зæгъæм-ма иумæ: «Сахар» (2-3 хатты).
- Цавæр бæстæ у Ирыстон? (Хæххон бæстæ).
- Ирыстоны æрдзы рæсугъддзинады кой  айхъуыст æппæт дунейы алы рæтты. Уæдæ-ма бакæсæм нæ бæстæйы алæмæты рæсугъд бынæттæм.
Стыр экраныл кæсынц цыбыр клипмæ «Ирыстоны æрдз».
IV. Д/хъазт «Чи тагъддæр?»
Фæстагмæ экраныл баззайы иу къам.
- Æркæсут лæмбынæг ацы къаммæ. Бахъуыды йæ кæнут. Ныртæккæ сымах ацы хуызист хъуамæ æрæмбырд кæнат уæ разы цы хицæн фрагменттæ ис, уыдонæй. Адих уыдзыстæм дыууæ къордыл. Хæслæвæрд æххæст кæндзыстæм рæстæгмæ – кæцы къорд тагъддæр æрæмбырд кæна хуызист, уый рамбулдзæн.
Сабитæ кæсынц хуызистмæ, уый фæстæ экран ахуыссын кæнынц. Сывæллæттæ магнитон фæйнæгыл æмбырд кæнынц хуызисты ныв хицæн фрагменттæй. Куыст куы фæуой, уæд та стыр экраныл равдисынц дæнцæг.
Сабитæ кæсынц дæнцæгмæ æмæ, кæд сæ куыстыты рæдыд уа, уæд сæ раст кæнынц.
V. Ирыстоны гимн
Райхъуыстысты Ирыстоны гимны зæлтæ. Сывæллæттæ лæууынц, æмæ æдзынæгæй хъусынц.
- Цæмæ байхъуыстам, сабитæ? (Ирыстоны гимнмæ).
- Раст зæгъут. Гимн у нæ республикæйы дыккаг символ. Цы хуызы арæзт у гимн? (Зарæдзжы хуызы, ис дзы музыкæ æмæ æмдзæвгæ).
- Æмæ гимны ныхæсты дзырд цæуыл цæуы? (Нæ райгуырæн бæстæйыл, нæ Ирыстоныл, куыд бирæ уарзынц ирон адæм сæ фыдыуæзæг, куыд зынаргъ æмæ сын куыд адджын у),
- Æмæ йæм лæугæйæ та цæмæ хъуыстам? (Уымæй мах бавдыстам нæ Фыдыбæстæйæн кад кæй кæнæм, уый).
VI. Физминуткæ (фæндырдзагъдмæ гæсгæ)
1,2,3,4 – рæвдздæр у, дæ бынат ар.
Къухтæ иумæ, къæхтæ  ̕ндæгъд.
Гъе, мæ фæндыр, рæвдз æрцæгъд.
Къухтæ синтыл, кæн гуыбыр,
Сæмраст кæн йеныр дæ гуыр.
Айтындз уарийау дæ цæнгтæ,
Къухтæ ардæм, ардæм тил,
Кафгæ дæ алыварс æрзил.
Рæвдздæр, фæндыр, рæвдз æрцæгъд, -
Хистæр лæппуйæн æмдзæгъд!
VII. Ирыстоны герб
- Дарддæр кæнæм нæ балц. Уе ̕ргом та экранмæ раздахут. Цы уынæм ацы хуызистыл? (Ирыстоны герб).
- Герб нын баззад нæ фыдæлтæй. Цы йыл сныв кодтой? (Мысыр, фыранк).
- Цыхуызæн у фыранк гербыл? (Сыгъзæрин хуыз, йæ хъуынтыл ис сау тæппытæ).
- Цы нысан кæны мысыры ныв гербыл? (Хъæбатырдзинад, тых, лæгдзинад, æдасдзинад, сæрыстырдзинад).
- Цæмæн равзæрстой нæ фыдæлтæ ацы сырды фæлгонц сæ гербæн? (Сæхи хуыдтой уый хуызæн хъæбатыр æмæ æдас адæм).
-  Фыранкæй уæлдай ма цы уынæм гербыл? (Хæхтæ).
- Цæмæн сныв кодтой гербыл хæхтæ? (Уымæн æмæ мах цæрæм хæхты бæсты).
- Иттæг раст дзуаппытæ мын раттат!
VIII. Хуызджын змисæй гербы ныв кæнын
- Ныртæккæ та уæ алчидæр, йæ разы цы хуызджын змис ис, уымæй афæлвардзæн Ирыстоны герб сныв кæнын. Табуафси, райдайæм кусын.
Хъуысы ирон фæндырдзагъд. Сабитæ змисæй трафареттæм гæсгæ ныв кæнынц герб.
IX. Ахуыры хатдзæг
- Нæ балц кæронмæ æрхæццæ. Уæ зæрдæмæ фæцыд?
- Цæуыл дзырдтам абон?
- Цавæр ног дзырд базыдтат?
- Æппæтæй тынгдæр уæ зæрдæмæ цы фæцыд?
- Цы уæм фæкастис зын?
- Тынг хорз арвыстам нæ бон. Сымах дæр тынг хорз архайдтат!
- Нæ иннæ фембæлдмæ!


Приложение №3

Темæ «Бабамæ уазæгуаты» 

Нысантæ:  Сфæлхатын æмæ ныффидар кæнын сабиты зонындзинæдтæ нæ республикæйы тыххæй. Зæрдыл æрлæууын кæнын ирон хæдзары дзауматæ, хæдзары фос, халсартæ æмæ дыргътæ. Зонгæ кæнын сабиты адæмон сфæлдыстадимæ (таурæгъ). Архайын, цæмæй сабитæ зæрдæргъæвдæй кусой, дзуапп дæттой æххæст хъуыдыйæдтæй. Рæзын кæнын сæ фæлгæнæн, зæрдылдарындзинад, сæ дзырдуат сын хъæздыгдæр кæнын. Сабитæм хъомыл кæнын уарзондзинады æмæ сæрыстырдзинады æнкъарæнтæ райгуырæн зæхмæ, мадæлон æвзагмæ, хистæртæм.
Æрмæг:   макет «Бабайы кæрт», хæдзары фос (хъазæнтæ) æмæ сæ хæринаг; халсартæ æмæ дыргътæ (муляжтæ), дыууæ чыргъæды; нартхоры кæрдзынтæ; компьютер, проектор, экран; зарæг «Бабайы бæдул»-ы фонограммæ.
Рагагъоммæйы куыст: базонгæ кæнын сабиты Ирыстоны сахартæ æмæ хъæутимæ, дæттæ æмæ хæхты нæмттимæ, ирон хæдзары дзауматимæ, халсартæ, дыргътæ æмæ хæдзары фосимæ. Сахуыр кæнын æнгуылдзты гимнастикæ «Бинонтæ»; æмдзæвгæтæ «Мæ баба», Балаты Альберт; «Мæ нана», Цæгæраты Гиго; зарæг «Бабайы бæдул».

Ахуыры нывæст
Хъомылгæнæг сабитимæ лæууы зылды.
- Уæ бон хорз, сабитæ!
- Нæ абоны фембæлд райдайæм æнгуылдзты гимнастикæйæ.
Дзургæ-дзурын æнгуылдзтæ радыгай æркъæдз кæнынц, хистæр æнгуылдзæй райдайгæйæ:

Иу – баба, 
Дыууæ – нана,
Æртæ – мæ фыд, 
Цыппар – мæ мад,
Фондз – мæхæдæг,
Бинонтæн сæ бæттæг.

- Иттæг хорз! Сбадыны бар ис уымæн, йæ мыггаг æмæ йæ ном иронау раст чи радзура. (Дзурынц иугай æмæ æрбадынц).
- Сабитæ, абон райсомæй рæвдауæндонмæ куы цыдтæн, уæд постхæссæгыл амбæлдтæн. Уый мын ратта писмо. Мæнæ ис (æвдисы къонвертт). Фæлæ мын æй бакæсынмæ рæстæг нæма фæци. Иумæ йæ бакæсæм? (систа писмо).
- А-а, мæ баба мæм фыссы. Йæ зæрдæ мыл худы рагæй йæ кæй нæ бабæрæг кодтон, уый тыххæй.  Фæнды уæ мемæ баба æмæ нанамæ уазæгуаты ацæуын?
- Æмæ, цымæ, куыд бахæццæ уыдзыстæм, цæмæй ацæуæм? (дзуапп дæттынц).
- Уæдæ сбадæм автобусы æмæ нæ уый фæхæццæ кæндзæн. (сабитæ сбадынц дыууæ рæнхъæй æвæрд бандæттыл).
- Дард у фæндаг. Цалынмæ цæуæм, уæдмæ иу чысыл аныхас кæнæм.
- Цавæр адæмыхатт стæм мах?
- Цавæр æвзагыл дзурæм?
- Куыд хуыйны нæ республикæ?
- Ирыстоны сæйраг сахар куыд хуыйны?
- Мах кæм цæрæм, уыцы сахар та?
- Ранымайут Ирыстоны иннæ сахартæ дæр.
- Кæцытæ зонут Ирыстоны хъæутæй?
- Куыд хуыйны Ирыстоны стырдæр цæугæдон?
- Æндæр ма цавæр цæугæдæттæ зонут?
- Цавæр бæстæ у нæ республикæ?
- Ранымайут-ма, цавæр хæхты нæмттæ зонут?
- Тынг хорз, сабитæ. Фæлæ, æнхъæл дæн, æмæ æрбахæццæ стæм. Дзургæ-дзурын фæндаг дæр цыбырдæр у. Рахизут автобусæй æмæ рацæут хæстæгдæр.
Сабитæ æрлæууыдысты макет «Бабайы кæрт»-ы алыварс. Макетыл – мæсыг, баба æмæ нанайы куклатæ, хæдзары дзауматæ, хæдзары фос (хъазæнтæ).
- Сабитæ, баба æмæ нана  цæрынц рагон ирон агъуысты (жилище). Зæгъут-ма, куыд хуыйны ацы агъуыст? (Мæсыг).
- Мæнæ цы хæдзары дзауматæ уынæм, уыдон дæр ма ранымайут (æрмгуырой, хъуылæг, уæрдон, халамæрзæн, фæрæт…)
- Баба цы кусы? (нартхор ссы).
- Нартхоры ссадæй та нана цавæр хæринаг скæндзæн? (нартхоры кæрдзын)
- Нана та цы кусы? (хъуылæг цæгъды).
- Хъуылæджы хуылфы та цы и? (æхсыр).
- Æмæ дзы цы рауайдзæн? (нæлхæ).
- Уæдæ, мæнæ кæрты цы фос уынæм, уыдон дæр ма ранымайут.
- Иттæг раст дзуаппытæ мын раттат, мæ къонатæ. Мæ зæрдыл æрлæууыд, æз дæр сымах хуызæн гыццыл саби куы уыдтæн, уæд тынг уарзтон бабайы таурæгътæ æмæ аргъæуттæм хъусын. Тынг бирæ цымыдис таурæгътæ мын радзырдта. Ныртæккæ дæр ма сæ хъуыды кæнын. Фæнды уæ сымах дæр бабайы таурæгътæм байхъусын? Уæдæ уын æз ныртæккæ радзурдзынæн, Мады хох куыд равзæрди, уыцы таурæгъ. 
Экраныл фæзынд Мады хохы къам. Хъомылгæнæг дзуры таурæгъ
- Фæцыд уæ зæрдæмæ таурæгъ? Иннæ хатт ма уын æз ноджыдæр радзурдзынæн бабайы таурæгътæй иу. Ныр та уал баба æмæ нанайы къух барог кæнæм æмæ сæм фæкæсæм сæ хæдзары куыстытæ кæнынмæ.
- Бабайæн аххуыс кæнæм фосæн хæринаг раттын.
Хъазт « Бафсад фосы»
Къусты алыхуызон холлаг (нартхор, мæнæу, сысджы, кæрдæг æмæ æнд.). Сывæллæттæ фосæй алкæмæн дæр дæттынц кæмæн цы хъæуы, уый. Сæ архайд æмбарын кæнынц.
- Тынг хорз, сабитæ! Бабайæн хорз баххуыс кодтам. Цæй, ныр та нанамæ дæр фæкæсæм. Хъæуы нæ цæхæрадоны æмæ дыргъдоны тыллæг бафснайын.
- Цæхæрадоны цы зайы? (халсартæ)
- Дыргъдоны та? (дыргътæ)
- Мæнæ адон та цы сты? (амоны чыргъæдтæм)  (чыргъæдтæ)
- Цæй, уæдæ бавдæлæм, æмæ иу чыргъæдмæ дыргътæ æрæмбырд кæнæм, иннæмæ та – халсартæ.
Хъазт «Бафснайæм халсартæ æмæ дыргътæ»
Сывæллæттæ архайынц æмæ дзурынц ахæм хуызы: «Мæнмæ ис картоф. Картоф у халсар»; «Мæнмæ ис фæткъуы. Фæткъуы у дыргъ» æмæ афтæ дарддæр.
- Иттæг хорз, мæ хуртæ! Баба æмæ нана сымахæй тынг разы сты. Цæй, æмæ ма сын æмдзæвгæтæ дæр радзурæм.
Мæ баба
Мæ баба – хæсты ветеран,
Йæ ном у хъуыстгонд Ирыл.
Кæм нæ хæцыд, цы ран?
Фæци йæ хæст Берлины…

Мæ нана
Уарзын æз нанайы,
Стыр бузныг дзы дæн.
Уымæн æмæ алыбон
Барæвдауы мæн.

- Сабитæ, æрцыд рæстæг фæстæмæ здæхынмæ. Нана нын фæндагмæ скодта нартхоры кæрдзынтæ. (рахаста кæрдзынты тæбæгъ)
- Зæгъæм баба æмæ нанайæн хæрзбон æмæ та нæ автобусы сбадæм.
Сабитæ сбадтысты бандæттыл.

- Цыфæнды даргъ фæндаг дæр, дам, хорз зарæгимæ цыбырдæр вæййы. Мах дæр нæ фæндаг хъæлдзæг зарæгæй саив кæнæм.
Сабитæ фонограммæмæ гæсгæ зарынц зарæг «Бабайы бæдул»
                    Бабайы бæдул
Хъаймæтджын лæг йе ’фхæрд  къухтæй
Йæ зæронд уæрджытæ æрсæрфта.
Фæсус хъуыртæй, уарзгæ дзырдæй 
Баба хъæбулмæ фæдзырдта:
«Рауай, мæ хъæбул, рауай, мæ зæрдæ,
Бабайæн йæ царды хуры тын».               (2 хатты)

Базард: (2 хатты)
Дзай-дзай, дзæкъул, 
Бабайы бæдул. 
Гæпп-гæпп, хъæбул, 
Гыццыл бæдул. 

Сывæллоны фыдуаг митæй,
Хъахъхъæдта зæронд лæг зынтæй.
Уыци-уыцитæ мысгæйæ,
Хъæбулыл цинтæ кæнгæйæ. 

Кæронбæттæн.
- Æрхæццæ стæм фæстæмæ нæ рæвдауæндонмæ.
- Кæмæ уыдыстæм уазæгуаты?
- Уæ зæрдæмæ тынгдæр цы фæцыд?
- Цы базыдтат ногæй?
- Тынг хорз, сабитæ! Хæрзбон, нæ иннæ фембæлдмæ.

[bookmark: _Toc25308953]

Приложение №4

Темæ «Ирон адæмон дзургæ сфæлдыстад. Сабиты базонгæ кæнын аргъауимæ «Гæды рувас æмæ фыр»

· Сывæллæтты базонгæ кæнын аргъауы текстимæ.
· Зæрдыл æрлæууын кæнын хæдзары фос æмæ сæ лæппынты нæмттæ. Ахуыр кæнын лæмбынæг хъусыныл, фæрстытæн æххæст дзуæппытæ дæттыныл, хъуыдыйæдтæ раст аразыныл.
· Рæзын кæнын сывæллæтты хъуыдыкæнынад, бакусын ныхасы рæзтыл.
· Хъомыл кæнын цымыдисддзинад ирон адæмон сфæлдыстадмæ.
Дзырдуат: сфыдхуыз, тæнтæ, фæрсчытæ, комыдæттæ, фыр, егъау, дымæг, хуыны гуыдыны йас, агъæц, ныххал сты, ныхъхъылдымтæ ласта.
Ӕрмæг: предметон нывтæ: хæдзары фос æмæ сæ лæппынтæ; фыр; рувас; мобилон телефон (æфтуан «Ирон чиныг»-æй спайда кæнынмæ; чиныг «Ирон аргъæуттæ».

Ахуыры цыд:
1. Дидактикон хъазт «Фесæфтысты лæппынтæ» (нывтимæ)
Хъазты фæрцы сабиты зæрдыл æрлæууын кæнын хæдзарон фос æмæ сæ лæппынты нæмттæ.
– Ис ахæм цæрæгойтæ, хæдзарон фосæн тæссаг кæмæй у. Уыци-уыци куы базонат, уæд æй бамбардзыстут, нæ абоны аргъауы кæуыл амбæлдзыстæм, уый.
2. Уыци-уыци:
У йæ цæрæнбынат хъæд.
Къæдзилæй æмбæрзы фæд.
Кæркдонмæ нæ уæнды куыдзæй, -
Уарынмæ лæууы хуылыдзæй.
Дауырæ 
3. Проблемон фарст:
– Аргъæутты рувас æппынæдзух цавæрæй æвдыст цæуы? (хинæйдзаг, сайæгойæ).
– Аргъаумæ куы байхъусат, уæд мын хъуамæ зæгъат, мах рувасы дæр ис хин æмæ гæды схонæн æви нæ.
4. Дзырдуатон куыст.
сфыдхуыз – смæллæг;
тæнтæ – фæрстæ;
фæрсчытæ – фæрсты стджытæ;
комыдæттæ – слюни; бирæ цы уарзæм, уыцы хæринаг куы фенæм, уæд фæзæгъæм: «Мæ комыдæттæ йæм æруадысты»;
фыр – нæл фыс;
егъау – стыр;
дымæг – къæдзил, фырæн та ма фиуы, сойы дзæкъул дæр;
хуыны гуыдыны йас – дзаджджын, егъау уæливыхы хуызæн;
агъæц – цины, æхсызгондзинады фæхъæр;
ныххал сты – кæрæдзи фæдыл цæуынц;
ныхъхъылдымтæ ласта – счъыллиппытæ кодта.
5. Аргъау «Гæды рувас æмæ фыр»-мæ байхъусын æфтуанæй спайда кæнгæйæ [Ирон чиныг, «Ирон аргъæуттæ»]. 
6. Улæфты минут.
Рагагъоммæ сахуыр кæнын Уырымты Петяйы æмдзæвгæ «Рувас». Æмдзæвгæйы ныхæстæм гæсгæ сабитæ змæлдтытæ æвдисынц.
Рувас бастад кафынæй.
Реуа-реуа-реуатæ.
Рувас хъæды афынæй.
Реуа-реуа-реуатæ.
Рамæсты йæм æхсæрæг.
Реуа-реуа-реуатæ.
Разгъæлдта йыл æхсæртæ.
Реуа-реуа-реуатæ.
Рувас фехъал, фæлидзæг.
Реуа-реуа-реуатæ.
Рувас хуынчъы фæмидæг.
Реуа-реуа-реуатæ.
7. Ныхас аргъауы бындурыл.
· Кæуыл сæмбæлдыстæм аргъауы?
· Цавæр у рувас æмдзæвгæйы?
· Ис æй схонæн гæды æмæ хин?
· Цæуылнæ?
· Рувасæн йæ хъуыдыйы цы уыд, цы йæ фæндыди?
· Бантыстис ын? Цæуылнæ?
· Уæдæ æххормагæй баззади?
· Рувасæн ма атæригъæд кæнут.
· Æрхъуыды-ма кæнут аргъауæн æндæр кæрон.
8. Психогимнастикæ.
Мимикæ æмæ алыхуызон буарызмæлдтыты фæрцы равдисын аргъауы архайджыты эмоционалон æмæ æндæр æууæлтæ: зæронд рувас, рувас бахъæлдзæг фыры уындæй, рувас адджын фынтæ уыны, рувас æвиппайды фехъал, рувас «хæлиудзыхæй» баззад æмæ аф. д.
9. Змæлгæ хъазт «Рувас æмæ кæрчытæ».
Сабитæй æвзарынц иу «рувас», иннæтæ – «кæрчытæ». «Рувасæн» хъæуы йæ цæстытæ бабæттын, хъуамæ «кæрчыты» æрцахса.
10.	Хатдзæг:
· Сабитæ, абон цы аргъау фехъуыстам, уый архайджытæй уæ зæрдæмæ тынгдæр чи фæцыд?
· Цæмæн?
· Сымах та уый бынаты куыд бакодтаиккат?
· Абон уæм зын исты фæкаст?
· Уæ зæрдæмæ цы нæ фæцыд?
· Тынгдæр та уæ зæрдыл цы бадардтат?
· Абон нæ рæстæгæй иттæг хорз спайда кодтам. Хæрзбон!



Приложение №5

Темæ «Мæ рæвдауæндон»
Насантæ: 
· Сабитимæ æрдзурын рæвдауæндоны ахадындзинады тыххæй, дыккаг хæдзар сын кæй у, рæвдауæндоны сæ бирæ сæ кæй уарзынц, уый тыххæй;
· рæзын кæнын сабиты логикон хъуыдыкæнынад, парахатдæр кæнын сæ дзырдуат;
· хъомыл кæнын рæвдауæндонмæ уарзондзинад, рæвдауæндоны кусджытæн аргъ кæныны æнкъарæнтæ.
Дзырдуат: рæвдауæндон, хъомылгæнæг, рæвдауæг, хæринаггæнæг, дохтыр.
Æрмæг: хъазæн чындз, рæвдауæндоны бæстыхæйтты къамтæ, рæвдауæндоны кусджытæ æвдыст кæм сты æмæ сæ куысты цы предметтæ хъæуы, уыцы нывтæ; мобилон телефон (æфтуан «Ирон чиныг»-æй спайда кæнынмæ).
Ахуыры цыд:
Хъомылгæнæг: Сабитæ, абон нæм уазæгуаты æрбацыди хъазæн чындз Агуындæ. Салам ын раттæм æмæ базонгæ уæм йемæ, зæгъæм ын нæ нæмттæ.
Хъомылгæнæг дæтты хуызæг: «Дæ райсом хорз, Агуындæ! Мæ ном у Зæлинæ». Уыцы хуызы сабитæй алчидæр дзуры.
Хъомылгæнæг: Агуындæ никуы уыди рæвдауæндоны. Фæнды йæ базонын, цы у рæвдауæндон, цæмæн хъæуы, чи дзы кусы æмæ уæ бон ам куыд арвитут, уый. Радзурдзыстæм ын, цы у рæвдауæндон, уый?
Хъомылгæнæг: Уæдæ цы у рæвдауæндон? (сывæллæтты хæдзар)
Хъомылгæнæг: Куыд хуыйны нæ рæвдауæндон? Уæ къорд та куыд хуыйны?
Дарддæр кæсынц рæвдауæндоны бæстыхæйтты хуызистытæм, дзурынц алкæцыйы тыххæй дæр – куыд хуыйны уыцы бынат æмæ дзы цы фæкусынц.
Хъомылгæнæг: Уæдæ-ма радзурут Агуындæйæн уæ бон рæвдауæндоны куыд æмæ кæимæ арвитут?
Хъомылгæнæг: Чи уыл сæмбæлы алы райсом, чи уын кæсы æмдзæвгæтæ, чи радзуры аргъæуттæ, кæимæ фæхъазут уæ къорды, стæй кæрты дæр? (хъомылгæнæг).
Хъомылгæнæг: Куыд хуыйнынц уæ хъомылгæнджыты нæмттæ?
Хъомылгæнæг: Агуындæ мæм цыдæр дзуры (йæ хъус хъазæн чындзмæ æрхæстæг кодта, цыма йын уый цыдæр дзуры, афтæ). Афтæ мын зæгъы, уый та иу хъомылгæнæджы тыххæй цавæрдæр æмдзæвгæ фехъуыста. Уымæн та йæ ном Ирæ хуыйны. Фæнды уæ сымах дæр уыцы æмдзæвгæмæ байхъусын? Уæдæ нын Агуындæ йемæ мæнæ ацы хъæрæйдзурæн æрбахаста, ныртæккæ йæм уый фæрцы байхъусдзыстæм.
Хъусынц Гусалты Замирæйы æмдзæвгæмæ «Хъомылгæнæг Ирæ» мобилон æфтуан «Ирон чиныг»-æй спайда кæнгæйæ [Ирон чиныг, «Ирон æвзаджы чиныг рæвдауæндæттæн»].
Беседæ:
-  Кæй тыххæй у æмдзæвгæ? 
– Йæ ном куыд хуыйны?
– Æмæ дзы цы зæгъынц, цавæр у хъомылгæнæг Ирæ? 
- Сымахмæ гæсгæ йæ сабитæ уарзынц?
- Сымах та уæхи хъомылгæнджыты уарзут? Цæй тыххæй?
– Æмæ ма уæдæ раст зæгъут, фæфæнды уæ алы райсом ардæм, рæвдауæндонмæ, æви уæ уæхимæ баззайын фæфæнды?
–Æз дæр æй зонын, сымах æнæзивæгæй кæй æрбацæут уæ рæвдауæндонмæ. Уымæн æмæ ам у… (сабитæ дзуапп дæттынц: хорз, хъæлдзæг, ам нын бирæ æмбæлттæ ис, иумæ хъазæм, тезгъо кæнæм…)
– Уæдæ равдисæм, куыд хъæлдзæгæй цæуæм мах нæ рæвдауæндонмæ, уый.
Улæфты минут. 
Спайда та кæнын афтуанæй. Æмдзæвгæ «Уарзын æз рæвдауæндон», Гусалты Замирæ [Ирон чиныг, «Хъулон-мулон гæлæбу»]. Æмдзæвгæмæ  хъусынц æмæ йæ ныхæстæм гæсгæ архæйдтытæ æвдисынц.
Хъомылгæнæг: Тынг хорз сарæхстыстут, сабитæ. Æмæ ма мын ныр та зæгъут, чи уын æркæны хæринаг, чи бафснайы тæбæгътæ, чи ныссæрфы рыгтæ, пъолтæ сыгъдæг чи ныхсы, уæ хуыссæнтæ уын чи бафснайы? (рæвдауæг)
Ахæм хуызы æрныхас кæнын хæринаггæнæг, дохтыр, хæдзарадон хайады хицау, нывкæныны, музыкæйы æмæ физкультурæйы ахуыргæнджыты тыххæй. Дзургæ-дзурын пайда кæнын нывтæй.
Хъомылгæнæг: Тынг хорз, сабитæ. Ныр Агуындæ бахъуыды кæндзæн рæвдауæндоны кусджыты. Уыдон архайынц, цæмæй сымахæн уæ алы бон дæр уа цымыдисаг. Цæмæй алы бон ног зонындзинæдтæ исат, цæмæй уын уа хорз зæрдæйыуаг, уат зондджын, зæрдæхæлар æмæ хъæлдзæг.
Зæгъут-ма, сабитæ, рæвдауæндоны чи кусы, уыдонæй кæй куыст у сæйрагдæр, хъæугæдæр? (сабитæ сæ хъуыдытæ дзурынц)
Хъомылгæнæг: Рæвдауæндоны чи кусы, уыдон иууылдæр сты ахсджиаг адæм.  Мах хъуамæ сæ куыстæн аргъ кæнæм æмæ сын æххуыс кæнæм. Уымæн æмæ рæвдауæндон у нæ дыккаг хæдзар, ам вæййæм иумæ бон изæрмæ иу бинонты хуызæн.
Дидактикон хъазт «Куысты кæй цы хъæуы?»
Фæйнæгыл рæвдауæндоны кусджыты нывтæ фидаргонд. Стъолыл предметон нывтæ алыхуызон кусæн дзауматимæ. Сывæллæттæ хъуамæ равзарой, куысты мидæг кæй цавæр предметтæ хъæуы, уыдон æмæ сæ фæйнæгыл бафидар кæной – алкæмæн йæхион.
Хатдзæг.
Хъомылгæнæг: Сабитæ, Агуындæ уын зæгъы стыр бузныг, уæ рæвдауæндонимæ йæ кæй базонгæ кодтат, уый тыххæй. Иу хатт ма йын йæ зæрдыл æрлæууын кæнæм, чи кусы рæвдауæндоны (дзуæппытæм байхъусын).
Мах дæр Агуындæйæн зæгъæм бузныг, ахæм хорх æмдзæвгæ нын кæй фехъусын кодта, уый тыххæй. Куыд хуынди æмдзæвгæ? Кæй тыххæй уыди?
Иу хатт ма йæм байхъусæм? (иу хатт ма хъусынц æмдзæвгæмæ)
Хъомылгæнæг:  Бузныг, сабитæ. Хæрзбон!


Приложение №6


Темæ: «Мад – хæдзары хур, къонайы арт

Нысантæ:
· радзурын мады тыххæй; ахуыр кæнын лæмбынæг хъусын, фæрстытæн æххæст дзуæппытæ дæттын;
· рæзын кæнын сабиты диалогон ныхас, сæ логикон хъуыдыкæнынад;
· хъомыл кæнын мадæлтыл узæлыны, æххуыс сын кæныны æнкъарæнтæ.
Дзырдуат: гыцци, дзыцца.
Æрмæг: дидинджытæ, чыргъæд, фæлмæн хъазæн «зæрдæ»; мобилон телефон (æфтуан «Ирон чиныг»-æй спайда кæнынмæ; чиныг «Ирон æвзаг рæвдауæндæттæн», Козаты Мураты æмдзæвгæ «Мады хур»); æмдзæвгæйы мидисмæ гæсгæ æвзæрст мнемотаблицæ; хъæбæр хуызджын гæххæт, хуымæтæг хуызджын гæххæттæй æрдæгконд дидинджытæ, клей.
Ахуыры цыд:
1. Мотивацион уавæр саразыныл куыст.
Хъомылгæнæг кæсы Тыбылты Данæйы æмдзæвгæ «Мады зæрдæ»-йæ скъуыддзаг:
Цас и адæмтæ нæ зæххыл! – 
Чи дзы – кадджын, чи – нымад.
Фæлæ се ̕ппæтæй зынаргъдæр
У мæхи ныййарæг мад.
Мад нæ хæдзарæн йæ хур у, 
Мад нæ къонайæн – йæ арт.
Мад куы бахуды хъæбулмæ,
Уæд рæсугъддæр вæййы цард.
Хъомылгæнæг: Кæй тыххæй у ацы æмдзæвгæ?
Хъомылгæнæг: Мад у æппæты зынаргъдæр адæймаг алкæмæн дæр. Мад нæм йæ мидбыл куы бахуды, уæд уайтагъддæр нæ уды сæвзæры æнцойдзинад æмæ хъæлдзæгдзинад.
Ирон адæм мады уарзонæй хуыдтой гыцци кæнæ дзыцца. Зæгъæм-ма иумæ:… (дзурынц 2-3 хатты).
2. Дидактикон хъазт «Гыццийы æххуысгæнджытæ».
Хъомылгæнæг: Зæгъут-ма, сабитæ, цæмæй ис мады зæрдæ балхæнæн? Махæн нæ бон цы у бакæнын, цæмæй уыдон къаддæр фæллайой?
Хъомылгæнæг: Сымах та уæ дзыццатæн æххуыс фæкæнут?
Кæсут ма, мæнмæ ис рæсугъд чыргъæд. Байдзаг ма йæ кæнæм дидинджытæй. Алчидæр уæ райсæд иу дидинæг æмæ радзурæд, йæ мадæн куыд феххуыс кæны, уый тыххæй. Стæй нывæрæд дидинæг чыргъæды (сабитæ архайынц).
3. Бакæсын К.Д. Ушинскийы радзырд «Лекарство» (тæлмацгондæй).
Хъомылгæнæг: Сабитæ, зæгъут-ма, сымах æппынæдзухдæр коммæгæс æмæ зæрдæхæлар вæййут?
Хъомылгæнæг: Дзыццамæ куы нæ хъусай, коммæ йæм куы нæ кæсай, куы йæ мæстджын кæнай, уæд йæ бон у фæрынчын уæвын.
Æмæ куы фæрынчын уа, уæд ын уæ бон цæмæй у баххуыс кæнын?
Хъомылгæнæг: Байхъусут фыссæг К.Д. Ушинскийы радзырдмæ «Хос».
Таняйы мад фæрынчын. Дохтыр ын рафыста маст хос. Таня уыны, йæ мад хос зынтæй кæй нуазы æмæ загъта:
– Гыцци, æри-ма æз уыцы хос дæ бæсты бануазон.

Беседæ:
- Дохтыр хос цæмæн рафыста мадæн?
- Цавæр хос уыди?
- Æмæ йæ ч
ызг йæ мады бæсты куы банызтаид, уæд уыцы хос мадæн феххуыс уыдаид?
- Цæмæ фæндыди Таняйы йæ мады бæсты хос бануазын?
- Куыд ис схонæн ацы чызджы? Цавæр у?
- Таняйæн йæ бон цæмæй у йæ рынчын мадæн баххуыс кæнын?
4. Дзургæйæ хъазт «Зæгъ мадæн рæвдаугæ дзырд».
Хъомылгæнæг сабитимæ лæууы зылды, йæ къухы хъазæн «зæрдæ».
Хъомылгæнæг: Иу сусæгдзинад уын зæгъон. Цæмæй нæ мадæлтæ ма рынчынтæ кæной, уый тыххæй сын алы бон дæр хъæуы бирæ рæсугъд, хæлар æмæ рæвдаугæ дзырдтæ дзурын. Мæнæ ацы «зæрдæ» дæтдзыстæм кæрæдзимæ æмæ дзурдзыстæм нæ мадæлтæн ахæм фæлмæн ныхæстæ.
Радыгай дæттынц кæрæдзимæ хъазæн æмæ алчидæр дзуры иу рæвдауæн дзырд йæ мадæн.
5. Байхъусын æмæ зæрдывæрдæй ахуыр кæнын Козаты Мураты æмдзæвгæ «Мады хур».
Хъомылгæнæг: Мах нæ мадæлты тынг бирæ уарзæм, уыдонæй зынаргъдæр нын а зæххыл ничи у. Фæлæ нæ уыдон та уымæй тынгдæр уарзынц. Алы мадæн дæр йæ хъæбул у йæ цард, йæ уд, йæ хур. Уый тыххæй у, ныртæккæ цы æмдзæвгæмæ байхъусдзыстæм, уый дæр. Хуыйны «Мады хур», ныффыста йæ поэт Козаты Мурат. [Ирон чиныг, «Ирон æвзаджы чиныг рæвдауæндæттæн»]
Байхъусын æмдзæвгæмæ æфтуанæй спайда кæнгæйæ.
Беседæ:
- Куыд хуыйны, æмдзæвгæйы чи уыди, уыцы лæппуйы ном?
- Йæ дадайы ном та куыд хуыйны?
- Цæмæй фарста Тимур йæ дада Инусы?
- Цавæр дзуапп ын ратта дада?
Иу хатт ма байхъусын æмдзæвгæмæ, уыцы иу рæстæг æвдисын æмдзæвгæйы мидисмæ гæсгæ æвзæрст нывтæм (мнемотаблицæ). Ӕмдзæвгæ зæрдывæрдæй сахуыр кæныныл бацархайын.
6. Сабитæ хъомылгæнæгимæ лæварæн кæнынц арфæйы гæххæттытæ (открыткæтæ) сæ мадæлтæн.
7. Хатдзæг.
- Сабитæ, абон нæ ныхас кæй тыххæй уыди?
- Куыд хъуамæ узæлæм нæ мадæлтыл?
- Уæ зæрдæмæ тынгдæр цы фæцыдис?
- Бузныг, сабитæ. Хæрзбон.



Приложение №7

Тема: «Мæ бинонтæ, мæ хæдзар, мæ райгуырæн зæхх» 

Нысантæ: 
· Бафидар кæнын сабиты зонындзинæдтæ бинонты уæнгтæ æмæ уыдоны ̕хсæн цы ахастдзинæдтæ хъуамæ уа, уый тыххæй; фæпарахатдæр кæнын сабиты зонындзинæдтæ Ирыстоны символикæйы тыххæй;
· рæзын кæнын сабиты мысæнуат, сæ логикон хъуыдыкæнынад, сæ дзырдуат;
· хъомыл кæнын уарзондзинад Фыдыбæстæм æмæ ныййарджытæм.
Дзырдуат:	бинонтæ, Фыдыбæстæ, райгуырæн зæхх, гимн, герб, тырыса, мысыр, фыранк.
Урочы æрмæг: нывтæ «бинонты уæнгтæ», сюжетон ныв «Бинонтæ»; пурти; зарæг «Райгуырæн зæхх»-мæ гæсгæ арæзт видеоролик «Ирыстон»; Ирыстоны картæ, тырыса, герб, гимны аудиофыст; хонгæ кафты аудиофыст; Ирыстоны герб лыггондæй (къордтæй куыстæн), гæххæтты сыфтæ æртæ хайыл дихгондæй (тырысайы шаблон) алы сабийæн, бур æмæ сырх кърандæстæ алкæмæн дæр, ноутбук, экран, проектор, мобилон телефон (Æфтуан «Ирон чиныг»-æй: Гусалты Замирæйы чиныг «Хъулон-мулон гæлæбу-йæ ист æмдзæвгæтæ «Бинонтæ», «Райгуырæн бæстæ»).

Ахуыры цыд:
1. Аргъау иунæджы тыххæй.
Хъомылгæнæг:  Сабитæ, байхъусут аргъаумæ.
 «Царди æмæ уыди иу чызг. Æмæ царди зыбыты иунæгæй (фæйнæгыл фидар кæны чызджы ныв).
Зæгъут-ма, сабитæ, афтæ вæййы æмæ адæймагæн æппындæр мачи уа?
Уæдæ мах дæр нæ аргъау фендæрхуызон кæнæм æмæ нæ чызгæн фæзындзæн, зæрдæхæлар æмæ йæ чи уарзы, ахæм хиуæттæ. Кæй сæвæрдзыстæм нæ чызджы раз, чи йын фæзындзæн? (дзуæппытæм байхъусын).
Иу дзырдæй та куыд хонæм, немæ чи цæры иу хæдзары, уыцы адæмы?
– Цы хонæм бинонтæ?
– Раст зæгъут. Æмæ раст кæй стут, уымæн уыдзæн æвдисæн ныртæккæ цы æмдзæвгæмæ байхъусдзыстæм, уый дæр.
Ӕфтуанæй спайда кæнын æмæ байхъусын æмдзæвгæмæ «Бинонтæ». [Ирон чиныг, «Хъулон-мулон гæлæбу»]
– Иу хатт ма ранымайæм бинонты уæнгты, æмдзæвгæйы кæй кой кодтой, уыдоны.
– Цæмæн хъæуынц адæймаджы бинонтæ?
– Бинонтæ кæрæдзимæ цы цæстæй хъуамæ кæсой, цавæр ахастдзинæдтæ хъуамæ уа се хсæн?
– Мад, фыд, сабитæ – уыдон сты нæ бинонтæ. Фæлæ ма уын ис, уыдонау уæ чи уарзы, ахæм хионтæ дæр: уæ нанатæ, дадатæ, фыды æмæ мады хотæ, фыды æмæ мады æфсымæртæ, хæрæфырттæ. Ис ма уын ахæм хиуæттæ, кæцытæ цæрынц æндæр горæтты æмæ хъæуты. Фæлæ уыдон дæр сты уæ хæстæджытæ, уæ туг, уæ мыггаг.
2. Дидактикон/змæлгæ хъазт «Цыппæрæм – уæлдай».
Сабитæ æмæ хъомылгæнæг лæууынц зылды. Хъомылгæнæг дзуры рæнхъ цыппар дзырдæй (иу дзырд дзы темæмæ нæ хауы) æмæ æппары пурти сабитæй кæмæдæр. Саби хъуамæ пурти æрцахса, зæгъа уæлдай дзы цавæр дзырд у æмæ пурти фæстæмæ хъомылгæнæгмæ баппара.
Мад – сыхаг – нана – хо;
Æфсымæр – фыд – уæйгæнæг – дада;
Нана – æмбал – мад – хо;
Постхæссæг – мад – фыд – дада…
æмæ аф.д.
3. Сюжетон ныв «Бинонтæ»-м гæсгæ радзырд аразын.
Нывмæ гæсгæ сабитæ аразынц хъуыдыйæдтæ, хъомылгæнæг сын фæрстытæй æххуыс кæны, кæд къуылымпы кæной, уæд. Байхъусын 2-3 сывæллонмæ.
4. Улæфты минут. (Хонгæ кафт, кафты элементтæ)
5. Ныхас Ирыстоны тыххæй.
Бакæсын видеороликмæ «Ирыстон», байхъусын зарæгмæ. Фæстагмæ экраныл баззад Ирыстоны картæйы ныв.
Хъомылгæнæг: Уæдæ ма зæгъут, цавæр æвзагыл дзурæм мах? Цæмæн? (ирæттæ стæм)
– Цы уынут экраныл?
–  Кæй картæ у?
– О, уый у нæ республикæйы картæ. Куыд хуыйны нæ республикæ?
– Ис зæгъæн, Ирыстон нæ Фыдыбæстæ, нæ райгуырæн зæхх у, зæгъгæ?
– Байхъусæм та æмдзæвгæмæ «Райгуырæн бæстæ», ныффыста йæ Гусалты Замирæт. 
Хъусынц æмдзæвгæмæ æфтуан «Ирон чиныг»-æй пайда кæнгæйæ.[Ирон чиныг, «Хъулон-мулон гæлæбу»]. 
Хъомылгæнæг: Куыд хоны æмдзæвгæйы автор райгуырæн бæстæ? (мад, иумæйаг хæдзар)
– Цымæ цæмæн, куыд æй æмбарут?
– Иу хатт ма йæм байхъусæм æмæ йæ нæ зæрдыл бадарыныл бацархайæм.
Иу хатт ма хъусынц æмдзæвгæмæ, йæ фыццаг цыппар рæнхъы йын зæрдывæрдæй дзурыныл архайынц. Ахуыртæй уæгъд рæстæг æмдзæвгæ кæронмæ сахуыр кæндзысты.
Дарддæр радзурын тырыса æмæ гербы тыххæй, байхъусын гимнмæ. Бамбарын кæнын, гимнмæ лæугæйæ хъусын кæй хъæуы, уый.
– Бинонтæ стыр æмæ гыццыл куыд вæййынц, афтæ Фыдыбæстæ дæр вæййы стыр æмæ гыццыл. Ирыстон у нæ гыццыл Фыдыбæстæ, кæм райгуырдыстæм æмæ æгæронæй кæй уарзæм, уыцы зæхх. Не стыр Фыдыбæстæ та у Уæрæсе.
6. Дидактикон хъазт «Æрымбырд кæн Ирыстоны герб».
Сабитæ архайынц къордгай (4 адæймаджы), æмбырд кæнынц пазлы хуызы лыггонд гербы ныв.
7. Дидактикон хъазт «Сахор Ирыстоны тырыса».
Сабитæ хуызджын (сырх æмæ бур) кърандæстæйахорынц тырысайы хæйттæ.
8. Хатдзæг.
– Цæуыл дзырдтам абон?
– Цы куыстам?
– Уæ зæрдæмæ тынгдæр цы фæдыдис?
– Зын уæм цы фæкаст?
– Хорз арвыстам абон нæ рæстæг. Хæрзбон, сабитæ!

